
Ang Smithsonian Science Education Center
(SSEC) ay isang pang-edukasyong organisasyon sa
Smithsonian Institution. Misyon ng SSEC na baguhin ang
K-12 Education Through Science™ sa pakikipagtulungan
ng mga komunidad sa buong mundo. ltinataguyod ng SSEC
ang totoo, interactive, at inquiry-based na pagtuturo at
pag-aaral sa K-12 STEM,; tinitiyak nito ang diversity, equity,
accessibility, at inklusyon sa edukasyon ng K-12 STEM,;

at isinusulong nito ang edukasyon ng STEM para sa
sustainable development. Naaabot ng SSEC ang mga
layunin nito sa pamamagitan ng pag-develop ng mahuhusay
na curriculum material at digital resource; pagsuporta sa
propesyonal na paglago ng mga guro at school leader sa
K-12; at pagsasagawa ng mga outreach program sa
pamamagitan ng LASER (Leadership and Assistance for
Science Education Reform) para tulungang magpatupad ng
mga inquiry-based na programang pang-edukasyon para sa
agham ang mga paaralan, school district, pang-estadong
ahensya ng edukasyon, at mga ministry ng edukasyon sa
buong mundo.

Ang Smithsonian Institution ay binuo sa pamamagitan
ng isang Batas sa Kongreso (Act of Congress) noong 1846
“para sa pagpapataas at pagpapalaganap ng kaalaman...”
Ang independiyenteng pederal na establishment na ito

ang pinakamalaking complex ng museo, edukasyon,

at pananaliksik sa buong mundo at responsable ito sa mga
pampubliko at pampaaralang aktibidad, exhibition,

at research project sa loob at labas ng bansa. Isa sa mga
layunin ng Smithsonian ay ang aplikasyon ng mga natatangi
nitong resource para mapahusay ang elementarya at
sekundaryang edukasyon.

Habang lumalaki ako sa mahirap na bahagi ng

lungsod ng Pittsburgh noong 1960’s hanggang 70’s,
palagi akong nagpaplano—nagdidisenyo ng mga bagong
bagay, at palagi kong isinusulat ang mga “imbensyon” ko
sa isang maliit na notebook. Gusto ko ring obserbahan ang
mundo sa paligid ko. Sa maliit naming bakuran, palagi
akong nag-eeksperimento—nag-aaral ng mga native na
halaman tuwing umaga at nag-oobserba ng mga bituin
kapag gabi. Wala pa akong masyadong alam tungkol sa
pagiging isang scientist o engineer dati. Ang alam ko lang,
mahilig akong gumawa, mag-test, mag-eksperimento, at
mag-imbento.

Noong high school, pumasok ako sa una kong trabaho sa
isang library bilang isang “Page.” Ibinabalik ko ang mga libro
sa shelf kapag isinauli ito ng mga tao, inaayos ko ang mga
nasirang libro, at tinutulungan ko ang mga tao na hanapin
ang mga librong interesado sila. Naging mahalaga ang
papel ng mga libro sa aking buhay. At sa pamamagitan ng
mga libro, una kong natutunan ang tungkol sa pagiging
isang “totoong scientist.”

Gayunpaman, wala akong maalalang sinumang babaeng
scientist sa buhay ko. Wala pa hanggang sa makatungtong
ako ng kolehiyo. Doon ako natanggap sa pangalawa kong
trabaho sa isang museo—ang Carnegie Museum of Natural
History sa Pittsburgh. Kakagawa lang nila ng Benedum Hall
of Geology at Hillman Hall of Geology at Hillman Hall of
Minerals and Gems. Na-in love ako sa kasaysayan ng ating
planeta, at kumuha ako ng Masters Degree sa Geosciences
na may focus sa planetary geology.

Nagkaroon din ako ng pangalawang full-time na trabaho sa
kolehiyo sa Gastroenterology Lab sa ospital (0o, matindi
akong magtrabaho dati). Si Mary Mylo ang Director ng lab,
at hindi ko siya malilimutan kailanman. Bukod sa nanay ko,
si Mary Mylo ang una kong “totoong mentor.”

“Malay mo? Isang araw, magiging
kagaya ka nina Robin, o Antonia,
o Youyou o Carly, o Gladys at
magse-STEM ka rin.”

Ngayon, director ako ng Smithsonian Science Education
Center sa Smithsonian Institution. Nagtuturo rin ako ng
astronomy nang part-time para sa George Washington
University Physics Department (oo, matindi pa rin akong
magtrabaho ngayon). Ang mga libro at kuwento ng mga
babae sa STEM, ang mga STEM mentor at role model na
nakilala ko sa aking paglalakbay, at pagsisikap—Ilahat ng
ito ay nakatulong para makamit ang aking mga layunin.

Bilang isang batang babae, mahalagang makita ang iyong
sarili sa mga role model na nasa paligid mo at sa mga
kuwentong nababasa mo. “See/Do” theory ang tawag dito
ng ilang tao. Kung nakikita mo ang sarili mo sa iba,
maniniwala kang kaya mo rin itong gawin. Ito ang layunin
ng librong ito.

Kapag nabasa mo ang mga kuwento ng mga kahanga-
hangang babaeng ito, sana ay “makita” mo ang sarili mo
sa hinaharap. Pagkatapos, magsikap kang maging
pinakamahusay na ikaw.

Malay mo? Isang araw, magiging kagaya ka nina Robin,

o Antonia, o Youyou o Carly, o Gladys at magse-STEM ka rin.



Carly Hornberger



Carly Hornberger % \ g

Ang interes ni Carly Hornberger sa
mga hayop noong kabataan niya ay
naging passionate na career sa
Smithsonian’s National Zoo.

Noong bata pa siya, pinalilibutan ng mga farm animal ang
kanilang bahay malapit sa Crofton, Maryland. Lumaki siya
malapit sa dairy farm ng U.S. Naval Academy, at madalas
siyang mag-alaga ng iba't ibang pet, kabilang ang mga
manok at gansa.

“Mahilig na ako sa mga hayop dati pa,” sabi niya. “Palagi
silang kasama sa pamumuhay namin, at palagi kaming
maraming pet. Sa tingin ko, ito ang dahilan kung bakit ako
nasa ganitong career ngayon.”

o1

Ang interes ni Carly sa mga hayop ay nagmula rin sa kultura
ng kanyang pamilya. Isang Native American ang kanyang
nanay at bahagi ng Oneida Nation. Sa Oneida Nation, may
tatlong clan: ang Wolf Clan, Bear Clan, at Turtle Clan.
Kabilang ang pamilya ni Carly sa Turtle Clan, na ayon sa Srnitnsoni
tradisyon ay responsable sa pangangalaga sa kapaligiran. N““°“°“’°°\°g“;"
“Tumutulong sila sa pangangalaga sa mga pananim, hayop, K
at iba pa mula sa kalikasan,” paliwanag niya.

Habang lumalaki, maraming passion si Carly.
“Nahirapan akong malaman kung paano ko
pagsasama-samahin ang lahat ng passion ko,”
sabi niya. May interes siya sa animation at
pumasok sa art school.

Pagkatapos malamang hindi para sa kanya ang
art school, nagpasya siyang mag-aral ng
psychology sa University of Maryland.

Gustong maging creative ni Carly at mahal niya
ang agham. Habang inaaral niya ang higit pa
tungkol sa kung paano gumagana ang utak ng
tao, naging curious siya sa behavior ng mga
hayop. Dito na siya nakapasok sa isang klase
na naka-focus sa malalaking primate.

“Kahanga-hanga ito,” sabi niya. Ang kursong
iyon ang nagpakilala sa kanya sa mga larangan
ng animal therapy at animal biology. Habang
patuloy niyang inaalam ang mga oportunidad,
naging isa siyang veterinary technician at,
pagkatapos lumipat sa California, nag-intern sa
Los Angeles Zoo.

Pagkatapos ay bumalik siya sa Washington, D.C.,
at nagsimulang mag-volunteer sa Smithsonian’s
National Zoo.

Na-in love si Carly sa pagtatrabaho sa National Zoo
at sa tingin niya ay bagay na bagay ito sa kanya.
“Alam kong dito ako nararapat, at nagsikap ako
nang husto at nakapasok,” sabi niya.

Isa na nhgayong animal keeper si Carly sa
Smithsonian’s National Zoo, kung saan siya
nagtatrabaho sa Great Ape Department.
Pinapakain, nililinisan, nakikipag-interaksyon, at
inoobserbahan ng mga animal keeper ang mga
hayop para tiyaking malusog sila.

Ang mga primate ay talagang matatalinong hayop
na nangangailangan ng maraming aktibidad para
mapanatiling aktibo ang kanilang katawan at isipan.

“Nakakatulong ito na magamit ng mga hayop ang mga
natural na behavior na mayroon sila kung nasa wild sila,
gaya ng paglutas ng problema at pangangalap ng
pagkain,” paliwanag ni Carly.

Mahilig magtrabaho si Carly kasama ng mga siamang,
isang uri ng gibbon na sa southeast Asia lang
matatagpuan. “Maganda ang mga kanta nila, lalo na
kapag umaga,” sabi niya. “Milya-milya ang abot ng
kanilang mga kanta, at napakahalaga para sa pag-angkin
ng teritoryo at pakikipag-ugnay.”

Naniniwala si Carly na tungkulin niyang tulungan ang
mga ganoong espesyal na hayop. Umaasa siya na sa
pamamagitan ng kanyang sigla pagdating sa mga
primate, mahihikayat ang iba na malaman ang higit pa
tungkol sa kanila.

Pangarap na ni Robin Kumoluyi na
maging isang scientist bago pa man
siya makatungtong sa isang
laboratoryo. Lumaki siya sa New
Jersey at sobrang curious niya. Ang
ganitong curiosity sa kanyang
kapaligiran ang nagpasimula ng
kanyang interes tungkol sa mundo.

Nagsimula siya sa pagtatanong kung paano gumagana
ang mga bagay-bagay sa kanyang paligid. Ang ganitong
palatanong na katangian ang naging dahilan para
isagawa niya ang ilan sa mga una niyang eksperimento
sa agham noong siya ay teenager.

“May puno ng lilac ang mga kapitbahay namin, at palagi
akong may naaamoy na napakabango,” sabi ni Robin.
“Naisip kong magandang ideya na akyatin ang bakod,
pumunta sa kanilang bakuran, pumitas ng mga bulaklak,
at subukang gumawa ng tubig na kapareho ng amoy ng
mga bulaklak na iyon.”

“Nakipagpalit ako ng mga manika para sa isang miniature
microscope noong ako ay mga siyam na taong gulang,”
sabi ni Robin.




Robin

Regalo sa kanyang kaarawan ang microscope.

Ginamit niya ito para alamin ang mundo sa paligid

niya. “Hindi ako interesado sa mga manika,
interesado ako sa mundo,” paliwanag niya.

Nagsimulang matuto si Robin tungkol sa
microbiology sa high school. Nagkaroon siya ng
mentor na nagtrabaho sa field. Pinag-aaralan ng
mga microbiologist ang mga nabubuhay na
organismo na masyadong maliit para makita ng
mga mata, gaya ng bacteria. Ang paggugol ng
oras sa lab kasama ng kanyang mentor ang
nagpalalim ng kanyang interes sa agham.
Nahilig din sa pagbabasa si Robin.

“‘Natuwa talaga akong makakita ng isang
microbiologist na kamukha ko, isang African-
American, sa totoong buhay,” sabi niya.

Mas naging masigasig si Robin nang may
makilala siya na kagaya niya. Nag-aral siya ng
biology sa Rutgers University. Nagplano siyang
maging isang doktor. Pagkatapos, na-in love si
Robin sa kanyang mga klase sa microbiology.
Nagpasya siyang ilipat ang kanyang mga career
interest sa microbiology.

“Natuwa talaga akong makakita
ng isang microbiologist na
kamukha ko, isang African-
American, sa totoong buhay”

Sa pamamagitan ng kanyang mga klase, namangha
siya sa prosesong ginagamit ng mga microorganism
para gumawa ng mga pagkain at gamot.

Sa una niyang PCR (polymerase chain reaction)
test, napagsama ni Robin ang gawain sa kanyang
kurso at kanyang mga intereres. Ina-amplify ng
mga PCR test ang mga piraso ng DNA. Ginagamit
ang mga ito para mag-aral ng genetic material.
“Kahanga-hanga para sa akin na mailapat sa tunay
na buhay ang isang bagay na natutunan mo sa
paaralan,” sabi niya.

Ang mga ganitong aplikasyon sa tunay na
buhay ang nagbigay ng inspirasyon kay Robin
na suportahan ang kalusugan ng mga tao sa
pamamagitan ng medisina. May diabetes ang
lola ni Robin. Dahil dito, nagkaroon si Robin
ng inspirasyong mag-focus sa pag-develop ng
mga de-kalidad at abot-kayang gamot. Gusto
niyang tulungan ang mga tao na ma-enjoy ang
kanilang buhay.

Ngayon, si Robin ang Vice President at Chief
Quality Officer, Pharmaceuticals, sa Johnson &
Johnson. Sa kanyang tungkulin, tinitiyak niyang
ligtas at epektibo para sa mga pasyente ang mga
gamot na ginagawa ng kanyang team.

“Para sa akin, mas tungkol ito sa pangangalaga sa
mga tao, higit pa sa mga gamot,” sabi niya.
“Nalaman ko na isa itong paraan para
mapangalagaan ang mga tao at masuportahan sila
sa kanilang paglalakbay sa pamamagitan ng
pagbibigay sa kanila ng bagay na magpapalakas sa
kanila at magpapabuti sa kanilang pakiramdam.”

Lalo pang lumakas ang layunin ni Robin na tumulong sa
iba sa panahon ng COVID-19 pandemic. Pinagtuunan
niya ang pagharap sa mga hindi pagkakapantay-pantay
sa pangangalagang pangkalusugan.

“Lubos akong naantig at na-motivate sa tindi ng kawalan
ng pagkakapantay-pantay sa pangangalagang
pangkalusugan na isiniwalat ng COVID-19 pandemic,”
sabi niya. “Dati pa man, alam na natin na may mga hindi
pagkakapantay-pantay sa pangangalagang
pangkalusugan, pero pinatingkad pa ito ng pandemya
hanggang sa parang hindi na ito kapani-paniwala.”

“Para sa akin, mas tungkol ito sa
pangangalaga sa mga tao, higit pa
sa mga gamot”

Tumulong si Robin at ang kanyang team na maihatid
ang bakuna ng Johnson & Johnson laban sa COVID-19
sa mga pasyente sa buong mundo. Inilarawan niya ang
sandali bilang isang “once-in-a-lifetime na oportunidad
na makakaapekto sa buong mundo.”

Umaasa si Robin na patuloy siyang magde-develop ng mga
de-kalidad na gamot, lalaban sa mga hindi pagkakapantay-
pantay sa pangangalagang pangkalusugan, at magme-
mentor ng mga kabataang interesado sa agham.

Minsan, ang mga solusyon sa mga
sarili nating problema ang magbibigay
sa atin ng inspirasyong tulungan ang
Iba na malampasan ang kanila. May
nilabanang impeksyon si Tu Youyou
noong siya ay teenager. Pinaigting
nito ang kanyang interes sa medisina.
Dahil sa kanyang mga discovery,
milyon-milyong buhay ang masasagip.

Ipinanganak at lumaki si Youyou sa Ningbo, China,
noong 1930. Mahalaga para sa kanyang pamilya ang
edukasyon, kaya pinag-aral siya sa pinakamahuhusay
na paaralan sa kanilang rehiyon. Habang nasa high
school si Youyou, nahawa siya ng tuberculosis. Ang
tuberculosis ay isang impeksyong nakakaapekto sa
mga baga. Napalampas niya ang dalawang taon ng
kanyang pag-aaral dahil sa paggamot.

Ang paggaling ni Youyou ang nag-inspire sa kanyang
career sa medikal na pananaliksik. Natanggap siya sa
Medical School ng Beijing University.

Nagpasya siyang mag-aral ng pharmacology.
Natutunan niya kung paano puwedeng gamitin
ang mga herb at halaman bilang lunas sa ilang
partikular na sakit.

Ang kagustuhan niyang tumuklas ng mga
bagong lunas ang magiging dahilan para
malaman niya ang isa sa mga pinakaepektibong
gamot sa buong mundo laban sa isang sakit na
dala ng mga insekto.

May mga panuntunan ang China pagdating sa
pagbabahagi ng pananaliksik. Pero pagkalipas ng
ilang taon, naging available na sa buong mundo
ang kanyang gawa. Inirekomenda ito ng World
Health Organization bilang panlaban sa malaria.

Noong 1969, napili si Youyou na pamunuan
ang Project 523. Isa itong lihim na proyekto
para humanap ng lunas sa malaria. Ang
malaria ay isang malalang sakit na dulot ng
parasite na nakaka-infect sa ilang lamok.
Kadalasan, nagkakaroon ng malaria ang mga
tao kapag kinagat sila ng infected na lamok.
Nagreresulta ito sa matinding sakit. Kadalasan,
nagkakaroon sila ng mataas na lagnat at mga
sintomas ng trangkaso.

Noong 2015, si YouYou ang naging pinakaunang
Chinese na babaeng nanalo ng Nobel Prize. Siya
na ngayon ang Chief Scientist sa China Academy
of Traditional Chinese Medicine sa Beijing.

Ginamit ni Youyou at ng kanyang team ang mga
ancient na Chinese text at tradisyonal na lunas.
Tumukoy sila ng mga halamang lalaban sa
parasite. Nalaman ng kanyang team na sweet
wormwood ang pinakaepektibong lunas, dahil ang
mga dahon ng halaman ay naglalaman ng katas na
panlaban sa sakit.

Nakagamit ka na ba ng GPS para sa
mga direksyon? Kung oo, dapat kang
magpasalamat sa mathematician na

si Gladys West.

Siya ang naglatag ng pundasyon ng
teknolohiyang ginagamit natin
ngayon sa ating mga phone at sa
ating mga sasakyan.

Lumaki sa Gladys sa Dinwiddie, Virginia, at matayog ang
pangarap sa kanya ng kanyang mga magulang. Nagsikap
sila nang husto para maging matagumpay siya. Naging
mahusay siyang estudyante. Home economics ang isa sa
mga paborito niyang subject, at naisip niya noong una na
ituloy ito bilang career. Noong 1950s, hindi karaniwan
para sa mga babae na pumasok sa mga career sa
matematika o agham.

Pero hinikayat si Gladys ng kanyang guro na
magkaroon ng career sa matematika. Para sa
guro, magbibigay ito ng maraming oportunidad
sa trabaho. Pumasok si Gladys sa Virginia State
University at nakuha niya ang kanyang degree
sa matematika. Sinimulan niya ang kanyang
career noong 1956 sa Naval Proving Ground sa
Dahlgren, Virginia. “Itinuro sa amin na gawin
ang aming makakaya at abutin ang
pinakamataas,” sabi niya.

Classified na top secret ang trabaho ni Gladys
sa Aeronautics and Geodesy Division ng
Naval Surface Weapons Center Dahlgren
Laboratory. Bagama't wala siyang background
sa computer science, na-train siyang mag-
program at mag-code ng mga mathematical
equation para sa mga computer.

Hindi gaya ng makabagong coding, ginagawa
at sino-store sa mga punch card ang mga
computer program dati. Ang bawat punch card
ay naglalarawan ng isang instruction sa
program. Kailangang i-verify at pagkatapos ay
ayusin ang mga card. Pagkatapos, ipapadala
ang mga card sa isang large-scale mainframe
computer para sa mga computation.

“Kahanga-hanga kung paano

binago ng GPS technology ang
pag-iisip at mga kakayahan ng
mundo, lalo na sa paglalakbay”

Nagsimula na ang Estados Unidos na gumamit ng
mga satellite para maunawaan ang mundo at ang
solar system. Ginamit ni Gladys ang mga data
mula sa mga satellite. Ginamit niya ang kanyang
mga kakayahan sa matematika at programming
para mag-develop ng mga model na
magpoproseso sa ganitong impormasyon. Isa
siyang project manager sa Seasat. Ang Seasat
ang pinakaunang satellite na idinisenyo para sa
remote sensing ng mga karagatan sa mundo.

“Tungkulin kong i-analyze ang data na ito, lalo na
ang mga orbit, at isipin ang hugis ng mundo,” sabi
niya. “Mahirap ito dahil hindi perpektong bilog

[ang mundo], at natatakpan ito ng maraming tubig.’

Naisip ng mga scientist na gumagamit ng mga
satellite na kung mahahanap nila ang mga tamang
satellite orbit, magagamit nila ang mga ito para
makapagbigay ng tumpak na lokasyon sa planeta.
Ginamit ng astronautical group ang ganitong
tumpak na data para i-project ang lokasyong
kinakailangan para sa mga operasyong militar.

Sinuri rin ni Gladys ang epekto ng mga tide sa orbit ng
mga satellite. Ang ganitong gawain ang magbibigay sa
lyo ng mas tamang posisyon. “Kung ang mga tide ay mas
maliit 0 mas malaki kaysa sa iniisip mo, makakaapekto ito
sa katumpakan ng posisyon kung hindi [ito] isasama sa
pagsusuri,” sabi niya.

Ginamit ang data ni Gladys para mag-develop ng isang
navigation system para sa militar. Ito rin ang naging
pundasyon ng global positioning system, GPS.

Alam ni Gladys na gusto niyang magkaroon ng impact sa
lipunan. Hindi niya alam na magagamit sa buong mundo
ang mga natuklasan niya. “Kahanga-hanga kung paano
binago ng GPS technology ang pag-iisip at mga
kakayahan ng mundo, lalo na sa paglalakbay,” sabi niya.
“Nag-a-adapt na tayo sa paggamit ng GPS sa mga
sasakyan natin, pero patago pa rin akong nagtatabi ng
mapa bilang backup.”

Hinihikayat ni Gladys ang mga estudyante na sumali
sa mga STEM event na iniaalok ng mga paaralan,
at palaging maniwala sa sarili.

Hindi hinayaan ni Dr. Antonia Novello
ang mga problema na makasagabal sa
pagtulong niya sa iba.

Nang siya ay sanggol, na-diagnose si Antonia ng
congenital megacolon. Isa itong problema sa mga nerve
cell sa bituka. Kinailangang operahan si Antonia para
magamot siya. Ang pinakamaagang edad kung kailan
siya puwedeng operahan ay walong taong gulang.

Pero naantala ang kanyang operasyon dahil sa
pagkamatay ng kanyang tatay at mga problema sa pag-
access sa pangangalagang pangkalusugan. Umiinom ng
mga gamot si Antonia para sa kanyang kirot hanggang
edad 18 taon. Pagkatapos, tsaka lang siya naoperahan.

Ang mga hamon sa kanya ang nakatulong sa kanyang
magpasyang maging isang doktor. Ayaw niyang
magdusa ang ibang tao sa mga pangmatagalang
medikal na problema.

Pumasok si Antonia sa medical school sa
University of Puerto Rico. Nag-aral siya
para maging isang pediatrician, isang
doktor na nangangalaga sa mga bata.
Pagkatapos, nag-specialize siya sa
kalusugan ng mga bato (kidney).

Nagtrabaho si Antonia bilang doktor sa loob ng
dalawang taon. Pagkatapos, inilipat niya ang
kanyang focus sa pampublikong kalusugan.
Tumutulong ang mga opisyal sa pampublikong
kalusugan na mapigilan ang sakit. Pinag-aaralan
din nila ang iba't ibang paraan para mapabuti ang
kalidad ng pamumuhay para sa mga komunidad.

Noong 1979, sumali si Antonia sa U.S. Public
Health Service Commissioned Corps. Nagtrabaho
siya roon para sa National Institutes of Health sa
Institute for Arthritis, Metabolism, and Digestive
Disease. Iginawad ng kongreso kay Antonia ang
pagiging isang congressional fellow. Pinayuhan
niya ang mga mambabatas sa mga bill tungkol sa
mga usaping pangkalusugan. Gumawa siya ng
mga bill para sa mga organ transplant at label ng
babala sa mga produktong tabako.

Gumawa ng kasaysayan si Antonia noong 1990.
Ginawa siyang U.S. Surgeon General. Siya ang
kauna-unahang babae at kauna-unahang Latina sa
ganitong tungkulin. Nagsikap siya para sa mas
magandang pangangalagang pangkalusugan para
sa mga babae, bata, at people of color. Nanguna
rin siya sa mga kampanya kontra paninigarilyo,

at pinaganda ang edukasyon tungkol sa AIDS.

Si Antonia ang Surgeon General sa loob ng
tatlong taon. Pagkatapos, nagtrabaho siya sa
United Nations Children’s Fund (UNICEF). Sa
UNICEF, ipinagpatuloy niya ang kanyang gawain
para sa pangangalagang pangkalusugan ng
kababaihan at bata.

Nagretiro si Antonia noong 2014, pero kumikilos pa
rin siya para mapabuti ang kalusugan ng
komunidad. Bumalik siya sa Puerto Rico noong
2017 para tumulong pagkatapos ng Hurricane
Maria. Tumutulong din siya sa mga hakbang sa
pagbabakuna laban sa COVID-19 sa Puerto Rico.

Bisitahin ang
Smithsonian Science Education Center

para sa higit pang impormasyon

